
  

 

 

 

 

 

မြန်မာTransgender အလှမယ် မျိုးကိုကိုစန်း ဖမ်းဆီးထိမ်းသိမ်းခံရခြင်းအပေါ် သဘောထားထုတ်ပြန် ကြေငြာချက် 

ရက်စွဲ ဇန်န၀ါရီလ ၂၂ ရက် ၂၀၁၇ ခုနှစ် 

( ၁၇.၁.၂၀၁၆) ရက်နေ့ ည (၉.၃၈) အချိန်ခန့်တွင် မျိုးကိုကိုစန်း(ခ)ချစ်လမင်းငယ်(Miss International Queen Myanmar 2014) 

သည် MAI လေကြောင်းလိုင်းဖြင့် ထိုင်းနိုင်ငံဘန်ကောက်မြို့မှ ရန်ကုန်မြို့သို့ ပြန်လည်ရောက်ရှိလာစဉ် ရန်ကုန်မြို့လေဆိပ်တွင် 

ဆိုက်ရောက်လျှင်ရောက်ခြင်း ယူနီဖောင်းအပြည့်အစုံဝတ်ဆင်ထားခြင်းမရှိသော ရဲအရာရှိများ၏ ဖမ်းဆီးထားခြင်းကို ခံခဲ့ရသည်။ 

အထက်ပါအကြောင်းအရာနှင့် ပတ်သက်ပြီး မျိုးကိုကိုစန်းသည် စစ်ဆေးမေးမြန်းခံရန်အတွက် ရန်ကင်းမြို့နယ်ရဲစခန်းတွင် စစ်ဆေးခြင်းခံရန် 

အတွက်လိုက်ပါခဲ့ရသည်။ သို့ရာတွင် မျိုးကိုကိုစန်းအနေဖြင့်၎င်းအား မည်သည့်အကြောင်းအရာကြောင့် ဖမ်းဆီးခံရကြောင်း ၊ မည်သူက 

မည်သည့်အကြောင်းကြောင့် တိုင်တန်းထားကြောင်းသိရှိခွင့်မရခဲ့ပေ။ မျိုးကိုကိုစန်း၏ ပြောကြားချက်အရ (၁၈.၁.၂၀၁၆) ရက်နေ့ မနက် 

(၁.၀၀) အချိန်ခန့်မှ မျိုးကိုကိုစန်းအား Cele Cele Small အကောင့်၏ Adminအဖြစ် လူမှုကွန်ယက်စာမျက်နှာပေါ်တွင် 

ရေးသားနစန်ာစေသောသူအဖြစ် သံသယရှိသောကြောင့် တိုင်ချက်ဖွင့်ထားသည့်အတွက်  ဖမ်းဆီးစစ်ဆေးမည် ဖြစ်ကြောင်းကို 

အသိပေးခံခဲ့ရကြောင်းသိရသည်။ သို့သော် မည်သူက တိုင်ချက်ဖွင့်ထားကြောင်းကို ၄င်းအနေဖြင့်မသိရှိခဲ့ရပေ။ မျိုးကိုကိုစန်း 

ဖမ်းဆီးခံရသော အထက်ပါဖြစ်စဉ်တွင် ၄င်းအနေဖြင့်ဖုန်းကို သိမ်းဆည်းထားခြင်း၊ ၄င်း၏ ကိုယ်ပိုင် Facebook စာမျက်နှာ ကို 

အကြောင်းအရင်းတစ်စုံတစ်ရာမပေးဘဲ ဝင်ရောက်စစ်ဆေးခြင်းရန်အတွက် အကောင့်ကို အမိန့်အာဏာဖြင့် ခေတ္တသိမ်းယူခဲ့ခြင်း ၊ ရဲစခန်းမှ  

မျိုးကိုကိုစန်း၏ မိဘအုပ်ထိန်းသူများထံသို့ တရားဝင်အကြောင်းကြားမှု မပြုလုပ်ခဲ့ခြင်းနှင့် ၄င်း၏ မိဘဆွေမျိုးအသိုင်းအဝိုင်းများကို၊ 

မိတ်ဆွေအပေါင်းအသင်းများကို အသိပေးဆက်သွယ်ခြင်း မပြုလုပ်နိုင်စေရန်အတွက် ဖုန်းဆက်သွယ်ခြင်းကို နာရီပေါင်းများစွာ 

ပိတ်ပင်ခဲ့ကြောင်း သိရှိခဲ့ရသည်။ မျိုးကိုကိုစန်းကို အမည်မသိလူတစ်စုက ခေါ်ဆောင်သွားသည့်အကြောင်းအရာကို ဘန်ကောက်ခရီးစဉ်တွင် 

အတူလိုက်ပါသွားခဲ့သော မိတ်ဆွေများက ၄င်းတို့၏ကိုယ်ပိုင်facebook စာမျက်နှာများပေါ်တွင် ဖော်ပြခဲ့သည်။  

(၁၈.၇.၂၀၁၇) ရက်နေ့ ရဲစခန်းတွင် မျိုးကိုကိုစန်းအား လက်ထိတ်ခတ်လျက်ဖြင့်ရှေ့တည့်တည့် ၊ ဘေးဘက်တို့မှဓါတ်ပုံရိုက်ကူးခြင်း 

ကိုခံခဲ့ရကြောင်း။ ရန်ကင်းမြို့နယ်တရားရုံတော်ရောက်သည့်အချိန်မှ  ၄င်းအား နိုင်ငံကျော်ရုပ်ရှင်သရုပ်ဆောင် ဝတ်မှုံရွှေရည် (ခ) ကစ်ကစ်  

က လူမှုကွန်ရက်စာမျက်နှာများပေါ်တွင် သူမအား နစ်နာစေလိုသောရည်ရွယ်ချက်ဖြင့် မဟုတ်မမှန်သောကောလဟာလများကို 

တင်ပြထားသည့် Cele Cele Small Page ၏ Admin အဖြစ် ဆက်သွယ်ရေးဥပဒေဖြစ်သည့် ပုဒ်မ(၆၆-ဃ) ဖြင့် တိုင်ချက် 

ဖွင့်ထားသည့်အတွက် ဖမ်းဆီးထိန်းသိမ်းစစ်ဆေးထားခြင်း ဖြစ်ကြောင်းကို သိရှိခဲ့ရသည်။ မျိုးကိုကိုစန်းကို ရန်ကင်းမြို့နယ် 

တရားသူကြီးရှေ့မှောက်သို့ ရမန်ရက်ချိန်းယူရန်အတွက် ရက်ချိန်းယူရန်တင်ပြခဲ့ကြောင်းသိရသည်။ ရမန်အား(၃၁.၁.၁၇) ရက်နေ့ 

အဖြစ်ပေးပါကြောင်း ရမန်ကာလအတွင်း ရန်ကင်းမြို့နယ်ရဲစခန်း တွင်  ချုပ်နှောင်ထိန်းသိမ်းထားရန် ရုံးတော်မှ အမိန့်ထုတ်ပြန်ခဲ့သည် ။  

မျိုးကိုကိုစန်းသည်  ယခင်အချိန်ကတည်း အမျိုးသမီးကဲ့သို့ပြုမူပြောင်းလဲ ဝတ်ဆင်နေထိုင်သူတစ်ယောက်ဖြစ်သည်။ သို့သော် 

တရားရုံးအချုပ်ခန်းတွင် ၄င်း၏ လိင်စိတ်ခံယူမှုကို တရားခွင်တွင် အသိအမှတ်ပြုမခံရဘဲ အမျိုးသားအချုပ်ခန်းတွင် အမျိုးသားများနှင့် 



အတူရောနှောထားခဲ့ကြောင်းသိရသည်။ အထိန်းသိမ်းခံရစဉ်ကာလအတွင်း မျိုးကိုကိုစန်းနှင့်အတူပါရှိလာသော  မရှိမဖြစ်လိုအပ်သည့် 

အသုံးအဆောင်ဖြစ်သည့် ပါဝါမျက်ကပ်မှန်အပါအဝင် ပစ္စည်းများအားလုံး ကို ရဲစခန်းမှ ထိန်းသိမ်းခဲ့ကြောင်း သိရှိခဲ့ရသည်။ 

(၂၀.၁.၂၀၁၇) ရက်နေ့ မနက် (၆.၃၀) အချိန်တွင် မျိုးကိုကိုစန်းအား စွပ်စွထဲားသော အကြောင်းအရာများ 
သက်သေအထောက်အထားခိုင်လုံမှု မရှိသဖြင့် ရမန်ရက်မပြည့်ခင်ပင် ပြန်လည်လွှတ်ပေး၍ ပြန်လွှတ်စဉ်တွင် ၄င်းနှင့် အတူပါရှိလာသည့် 
ထိန်းသိမ်းထားသော ပစ္စည်းများကို တပါတည်း ပြန်လည်ပေးအပ်ခြင်းမပြုခဲ့ကြောင်း ကို သိရှိရသည်။ (၂၀.၁.၂၀၁၇) ရက်နေ့ နေ့လည်ပိုင်းမှ 
ထိုပစ္စည်းများကို လာရောက်ထုတ်ယူရန်အကြောင်းကြားခဲ့ကြောင်း သိရှိရသည်။ အထက်ပါဖြစ်စဉ်တစ်ခုလုံးကို ရင်ဆိုင်တွေ့ကြုံခဲ့ရသော 
မျိုးကိုကိုစန်းအနေဖြင့်  အမျိုးသမီးကဲ့သို့ပြုမူပြောင်းလဲ ဝတ်ဆင်နေထိုင်သူတစ်ယောက်ဖြစ်သော်လည်း အမျိုးသားအချုပ်ခန်းတွင် 
အမျိုးသားများနှင့် အတူရောနှောထားခဲ့ခြင်း၊ အများပြည်သူနှင့်သက်ဆိုင်သောနေရာတွင် အကြောင်းပြချက် တစ်စုံတစ်ရာ မပေးဘဲ ထိန်းသိမ်း 
ခံရခြင်း၊ 

အချုပ်ဖြင့်ရှိနေစဉ်တွင် စုံစမ်းမေးမြန်းစစ်ဆေးခံရခြင်း၊ ရမန်ရက်များစွာအပေးခံရခြင်၊ ၄င်း၏ ပုဂ္ဂိုလ်ရေးဆိုင်ရာလုံခြုံမှုရှိရမည့် 
လူမှုကွန်ယက်စာမျက်နှာများဖြစ်သည့်  ( facebook , Gmail ) အစရှိသည်တို့ကို စုံစမ်းစစ်ဆေးခံရသောကြောင့် စိတ်ပိုင်းဆိုင်ရာ 
လုံခြုံမှုမရှိခြင်းကိုခံစားရသည်၊ ထို့အပြင်အချုပ်မှ ပြန်လည်လွတ်မြောက်လာခဲ့သော်လည်း မည်သည့်အချိန်တွင် မည်သည့်အကြောင်း 
ပြချက်ဖြင့်ထပ်မံဖမ်းဆီးစစ်ဆေးခံရမည် ကို စိုးရိမ်ထိတ်လန့်နေကြောင်းသိရှိရပါသည်။ ထို့အပြင် မျိုးကိုကိုစန်းအနေဖြင့် ၄င်းအား ရန်ငြိုးထား 
သူများ၏ တရားဥပဒေပြင်ပမှ ခြိမ်းခြောက်မှုများ၊ နစ်နာအောင် ပြုလုပ်မှုများ ပြုမူလာမည်ကိုလည်း စိုးရိမ်ထိတ်လန့်နေရသည့်အတွက် 
မည်သူ့ကိုမျှအတွေ့မခံရဲဘဲ ဖြစ်နေကြောင်း သိရှိရသည် ။ ၂၀.၁.၁၇ ရက်နေ့ ပေါ်ပြူလာဂျာနယ်၏ လူမှုကွန်ယက်စာမျက်နှာ၌ တွေ့ရသော 
သရုပ်ဆောင်ဝတ်မှုံရွှေရည်နှင့် အင်တာဗျူးတွင် Cele Cele Small Page ၏ Admin ကိုသာ ၁၅.၁.၁၇ ရက်နေ့က 
တိုင်ချက်ဖွင့်တရားစွခဲ့ကြောင်း ဖြေဆိုခဲ့သော်လည်း ၁၇.၁.၂၀၁၇ ရက်နေ့တွင် LGBTIQA မိသားစုဝင် (အမျိုးသမီးကဲ့သို့ပြုမူပြောင်းလဲ 
ဝတ်ဆင်နေထိုင်သူတစ်ယောက်) ဖြစ်သည့်  မျိုးကိုကိုစန်းတစ်ယောက်တည်းကိုသာ ထိန်းသိမ်းစစ်ဆေးခြင်းခံခဲ့ရခြင်းသည် အခြား 
သောယောက်ျား၊ မိန်းမများထက် လူနည်းစုလူတန်းစားတစ်ရပ်ဖြစ်သည့်  LGBTIQAs များကို ရည်ရွယ်ချက်ရှိရှိ ပစ်မှတ်ထား၍ 
လုပ်ဆောင်ခဲ့သည်လော ဆိုသည်ကို  မန္တလေး LGBTIQAs အသိုင်းအ၀ိုင်းအနေဖြင့် မေးခွန်းထုတ်စရာဖြစ်နေပါသည်။ မျိုးကိုကိုစန်း 
အနေဖြင့်လည်း အခြားလူမှုကွန်ယက်စာမျက်နှာများတွင် Cele Cele Small page admin အဖြစ် ထိန်းသိမ်းခံထားရကြောင်း ဖော်ပြခံခဲရ့ခြင်း၊ 
LGBTIQAs ဖြစ်သည့်အတွက် လိင်စိတ်ခံယူမှုအပေါ်တွင် အခြေတည်ပြီး ရိုင်းပျစွာ Comment ပေးခြင်း ၊  နောက်ပြောင်သရော်ခြင်းများကို 
အချို့သောလူမှုကွန်ယက်အသုံးပြုသူများက ပြုလုပ်ခြဲ့ကသောကြောင့် မန္တလေး LGBTIQAs အသိုင်းအဝိုင်းဝင်ဖြစ်သည့် မျိုးကိုကိုစန်း (ခ)  
ချစ်လမင်းငယ်(Miss International Queen Myanmar 2014)  ၏ ဂုဏ်သိက္ခာညိုးနွမ်းခဲ့ခြင်းများ ဖြစ်ပေါ်ခဲ့ရပါသည်။  
အထက်ပါဖြစ်စဉ် တစ်ခုလုံးအရ ထိန်းသိမ်းခံရသူ မျိုးကိုကိုစန်းအနေဖြင့်  အောက်ဖော်ပြပါဥပဒေနှင့်သက်ဆိုင်သည့်ခံစားရပိုင်ခွင့် များကို  

အတိအလင်းချိုးဖောက်ခြင်းကို ခံခဲ့ရပါသည်။ 

 အများပြည်သူများနှင့်သက်ဆိုင်သောနေရာတွင် ပြည်သူတစ်ဦးကို ဖမ်းဆီးထိန်းသိမ်းရာတွင် ဖမ်းဆီးထိန်းသိမ်းရသည့်အကြောင်း 

အရာများ ဖမ်းဆီးသူများ၏ အမည်ရာထူးများကိုမဖြစ်မနေ အသိပေးရမည်ဖြစ်သော်လည်း ပြောကြားခွင့်နှင့် မေးမြန်းခွင့်မပေးခဲ့ခြင်း၊ 

လူ့ဂုဏ်သိက္ခာကို များစွာထိခိုက်စေသည့်အပြင် လူပုံအလယ်တွင် အရှက်ရစေခြင်း၊ မိဘဆွေမျိုးများ၊ မိတ်ဆွေများကို 

အဆက်အသွယ်မပေးခဲ့ခြင်း၊ ဆက်သွယ်ရေးကိရိယာဖြစ်သော ဖုန်းကို သိမ်းဆည်းခဲ့ခြင်းများသည် ဒီမိုကရေစီစံနှုန်းများကို တန်ဖိုးထားသည့်  

ပြည်ထောင်စုသမ္မတမြန်မာနိုင်ငံတော်၏ ဖွဲ့စည်းအုပ်ချုပ်ပုံအခြေခံဥပဒေ အခန်း(၈)  နိုင်ငံသားများ၏မူလအခွင့်အရေးနှင့်တာဝန်များ 

အခန်းတွင်  ဖော်ပြထားသော 

 အပိုဒ် ၃၄၇ 

 အပိုဒ်  ၃၅၃ 

 အပိုဒ်  ၃၅၇ 

 အပိုဒ် ၃၇၆ တို့တွင်ပါဝင်သော နိုင်ငံသားများကို ပေးအပ်ထားသော အခြေခံရပိုင်ခွင့်အခွင့်အရေးများကို  ချိုးဖောက် 

ခံထားရကြောင်းတွေ့ရှိရသည်။  



မိမိတို့မန္တလေးတွင် ရှိသောLGBTIQAs အသိုင်းအ၀ိုင်းနှင့် LGBTIQAsရေးရာ တက်ကြွလှုပ်ရှားသူများအနေဖြင့် မန္တလေး LGBTIQAs 

အသိုင်းအဝိုင်းဝင်ဖြစ်သော မျိုးကိုကိုစန်းအပေါ်တွင် ယခုကဲ့သို့ ပြုမူဆောင်ရွက်ခဲ့သည့် က်ိစ္စရပ်များကို  ပြင်းပြင်းထန်ထန်ရှုတ်ချ ကန့်ကွက်ပါ 

ကြောင်းကြေငြာသည် ။ 

အလားတူဖြစ်ရပ်မျိုးကို မန္တလေး LGBTIQAs အသိုင်းအ၀ိုင်း အနေဖြင့် ၇.၇.၂၀၁၃ ခုနှစ်တွင် မန္တလေးကျုံးဘေးတွင် LGBTIQAs 

များကို တရားလက်လွတ်ဖမ်းဆီးထိန်းသိမ်းခဲ့စဉ်က လည်းကြုံတွေ့ခဲရ့ပြီး၊ မန္တလေး LGBTIQAs အသိုင်းအ၀ိုင်းအနေဖြင့်  

လက်လှမ်းမမှီနိုင်သောအခြား ဖမ်းဆီးထိန်းသိမ်းခံနေရမှုများလည်း ဖြစ်ပွားနေမည်ကို စိုးရိမ်မကင်းဖြစ်မိပါသည်၊ မန္တလေး LGBTIQAs 

အသိုင်းအ၀ိုင်းအနေဖြင့် မန္တလေးမြို့နေ LGBTIQAs များအပေါ်တွင် နောက်ထပ်အလားတူဖြစ်ရပ်မျိုးပေါ်ပေါက် လာမည်ကိုလည်း 

စိုးရိမ်မကင်းဖြစ်မိပါသည်။ မန္တလေး LGBTIQAs အသိုင်းအ၀ိုင်းသည် ဒီမိုကရေစီစံနှုန်းများကို တန်ဖိုးထားသည့်  

ပြည်ထောင်စုသမ္မတမြန်မာနိုင်ငံတော်၏ ဖွဲ့စည်းအုပ်ချုပ်ပုံ အခြေခံဥပဒေ ၏ အခန်း(၈) တရားဝင်ပေးအပ်ထားသော အကာအကွယ်များ 

အခြေခံရပိုင်ခွင့်များကို ပြည့်ပြည့်ဝဝ မရရှိကြောင်း ၊   တည်ဆဲဥပဒေ များ ၏ အကာအကွယ်ပေးမှု ကို လည်း ပြည့်ပြည့်ဝဝ 

မရရှိကြောင်းပေါ်လွင်ထင်ရှားနေပါသည် ။  

ထို့ကြောင့်  မန္တလေး LGBTIQAs အသိုင်းအဝိုင်းသည် အောက်ပါအချက်များကို တောင်းဆိုလိုက်သည်  

၁။ မိမိတို့မန္တလေးမြို့နေ LGBTIQAs များအပါအ၀င်မြန်မာနိုင်ငံသား LGBTIQAs များအပေါ်တွင် ပြည်ထောင်စုသမ္မတ မြန်မာနိုင်ငံတော်၏ 

ဖွဲ့စည်းအုပ်ချုပ်ပုံအခြေခံဥပဒေအခန်း(၈)အရ တရားဝင်ပေးအပ်ထားသော အကာအကွယ်များ အခြေခံရပိုင်ခွင့်များကို ပြည့်ပြည့်ဝဝ 

ခံစားခွင့်ပေးရန် 

၂။ မိမိတို့မန္တလေးမြို့နေ LGBTIQAs များအပါအဝင်  မြန်မာနိုင်ငံသား  LGBTIQAs များအပေါ်တွင် နိုင်ငံသားဖြစ်မှုအရ၊  LGBTIQAs များ ၏ 

ဖြစ်တည်မှုနှင့် လိင်စိတ်ခံယူမှုတို့ကို အသိအမှတ်ပြုထိရောက်သော တရားမျှတသော အကာအကွယ်ပေးသော တရားစီရင်ရေး 

မဏ္ဍိုင်ကိုတည်ဆောက်ပေးရန် 

၃။ မိမိတို့မန္တလေး LGBTIQAs အသိုင်းအဝိုင်း အနေဖြင့်ဆက်သွယ်ရေးဥပဒေ ပုဒ်မ ၆၆(ဃ) သည်ခိုင်လုံသည့် အကြောင်းပြချက်တစုံတရာ 

တင်ပြရန်မလိုအပ်ဘဲ လူတစ်ဦးကိုဖြစ်စေ၊ အဖွဲ့စည်းတစ်ခုကိုဖြစ်စေ၊ အလွယ်တကူ စွပ်စွအဲမှုဖွင့်နိုင်သည့် ဥပဒေဖြစ်နေသည့်အတွက် 

အများပြည်သူအား ခြိမ်းခြောက်နေသော ဥပဒေပုဒ်မအဖြစ်သာတည်ရှိပြီး၊ ယင်းဥပဒေပုဒ်မ (၆၆ - ဃ) ကြောင့် လူမှုကွန်ယက် 

အသုံးပြုကြသည့် LGBTIQAs အသိုင်းအ၀ိုင်းအပါအဝင် အပြစ်မဲ့မြန်မာနိုင်ငံသားများအပေါ်၌ နောက်နောင်တွင် အလားတူမတရားသော 

ဥပဒေကို အသုံးပြုပြီး လူ့ဂုဏ်သိက္ခာ နှင့် လူ့အခွင့်အရေးများ ချိုးဖောက်ခံရခြင်းမရှိစေရန်  

၎။ ပြည်ထောင်စုသမ္မတ မြန်မာနိုင်ငံတော်၏ ဥပဒေပြုအဖွဲ့အစည်းများ ၊ တရားစီရင်ရေးနယ်ပယ်မှ ၀န်ထမ်းများ ၊ ရဲတပ်ဖွဲ့ဝင်များ ၊ 

အုပ်ချုပ်ရေးယန္တရားမှ အဖွဲ့ဝင်များအနေဖြင့် ဆက်သွယ်ရေးဥပဒေကို ပြောင်းလဲပြင်ဆင်ပယ်ဖျက်များကို ဆောင်ရွက်ကြရန်နှင့်  

တရားစီရင်ရေးဆိုင်ရာအခွင့်အရေးများကို လေးစားလိုက်နာသော တရားစီရင်ရေးများဖြစ်လာစေရန်၊ LGBTIQAs အသိုင်းအ၀ိုင်း အပါအ၀င် 

အပြစ်မဲ့မြန်မာနိုင်ငံသားများအပေါ်၌ နောက်နောင်တွင် ယခုဖြစ်ရပ်ကဲ့သို့ အလားတူမှားယွင်း ဖမ်းဆီးထိန်းသိမ်းခြင်းမျိုးများကို 

မခံစားရစေရန်နှင့် တရားဥပဒေစိုးမိုးရေးကို ထိထိရောက်ရောက်ဆောင်ရွက်ပေးရန်  ကျွန်ုပ်တို့မန္တလေး LGBTIQAs အသိုင်းအဝိုင်း  အနေဖြင့်  

တောင်းဆိုအပ်ပါသည်။  

 

မန္တလေး LGBTIQAs အသိုင်းအ၀ိုင်းနှင့် တရားဥပဒေစိုးမိုးရေးလိုလားသူမိတ်ဆွေများ  


